
15° Uxores multas emere licet pro magnitudine facultatum: licet etiam eas mutare et verberare, si non obediant, et in iis quodlibet agere sine rubore.

16° Post coitum et ventris purgationem purgari seu lavari debet, qui orare voluerit: Azoar 9.

17° Christum non vere crucifixum, sed alium ei similem: 17 et 18 Azoae 11.

18° Ismael inter prophetas et patriarchas cum Abraham numerandum.

19° Christus Dei spiritus et verbum: sed non Deus, nec Dei filius: Azoar 11 et 12.

20° Cibos esse prohibitos sanguinem suffocatum et a lupo tactum.

21° Christianos Deos tres colere: patrem, filium et Deum Christum et Mariam Virginem: Azoar 12.

22° Angelos malos excidisse propterea, quod iussi Adamo se humiliare renuerint: Azoar 17 et 48.

23° Bello persequendos incredulos et cogendos ad legem Mahometi.

24° Diabolus ex igne pestifero creatus est: 24 et 25 Azoae 19 et 18 (25 et 42?).

25° Anima humana est particula animae Dei.

26° Qui corde credit, licet ore fidem neget, tormentis adactis, non damnabitur: Azoar 26. Idem Clancularii.

27° Deus si vellet, omnes homines bonos faceret, non autem vult, quia decrevit de daemonibus et hominibus infernum implere: Azoar 21.

28° Deus privilegio Mahumeto concessit cum filiabus anitae et matertera concumbere, et aliis mulieribus, quas ipse dilexisset: Azoar 43.

29° Deus et angeli orant pro Mahumeto: ibid.

30° Deus aliquas animas refundet corporibus certa die, alias numquam: Ibidem. Circa finem [Az. 49] dicitur Deus omnes excitaturus, et tamen in eodem capite iactaverat stultus Mahomet Alcoranum numquam secum pugnare: Azoar 49.



31° Demones quoque per Alcoranum | converi sunt: Azoar 56.

330v 



32° Mahometo remisit Deus peccata praeterita et futura: Azoae 58.

33° Christus nominatim Mahometum post se venturum et prophetam futurum praedixit: Azoar 71.

34° Dies Domini abest quinquaginta millibus annorum: Azoar 71.

35° Lunam bipartito divisam Mahometus reparavit, vel aliquod aliud miraculum in luna fecisse se dicit. Nam non tam clare loquitur, ut mendaces solent: Azoar 64.

36° Mahometus rusticus et propheta Dei est et nihil amplius. In Alcorano toto passim hoc affirmat.

37° Angeli et Archangeli morientur et resurgent: 37 et 38 doctrina Moham.

38° Origo rerum sic se habet: Deus fecit Adam ex limo, limum de spuma, spumam de procellis, procellas de mari, mare de tenebris, tenebras de luce,

